
Glossary 

Ko‘chiriladigan 
shaxs 

Loyiha ta’siri hududi doirasida yashovchi, yerdan foydalanuvchi, 
dehqonchilik qiluvchi yoki tadbirkorlik hamda boshqa faoliyat bilan 
shug‘ullanuvchi va loyiha natijasida salbiy ta’sirga uchraydigan har qanday 
jismoniy shaxs yoki ta’sir ko‘rgan xonadon a’zosi. 

Kompensatsiya 
Loyiha ehtiyojlari uchun olib qo‘yilgan yer yoki boshqa mol-mulkning o‘rnini 
qoplash maqsadida loyihadan ta’sir ko‘rgan shaxslarga pul shaklida yoki 
natura ko‘rinishida beriladigan to‘lov yoki kompensatsiya 

Ro‘yxatga olish 

Loyihadan ta’sir ko‘rgan shaxslarni (PAP), ularning mol-mulkini va loyihaning 
ehtimoliy ta’sirlarini aniqlash hamda baholash maqsadida o‘tkaziladigan dala 
tadqiqoti. Mazkur tadqiqot tegishli davlat organlari va Jahon bankining 
ijtimoiy himoya siyosati talablariga muvofiq amalga oshiriladi. 

Chegaraviy sana 
Ushbu sanadan keyin loyiha hududiga ko‘chib kelgan yoki mol-mulk 
yaratgan shaxslar kompensatsiya olish huquqiga ega hisoblanmaydi, ya’ni 
ular loyihadan ta’sir ko‘rgan shaxslar ro‘yxatiga kiritilmaydi. 

Kompensatsiya olish 
huquqi 

Loyihadan ta’sir ko‘rgan shaxslarga ularning yo‘qotish turi, darajasi va 
xususiyatiga qarab ijtimoiy-iqtisodiy holatini tiklash maqsadida beriladigan 
pul yoki natura shaklidagi kompensatsiya, ko‘chirish xarajatlari, daromadni 
tiklash bo‘yicha yordam, ko‘chib o‘tishga ko‘mak, daromad o‘rnini qoplash va 
biznesni tiklash choralarining yig‘indisi. 

Hokim Viloyat, tuman yoki shahar ijro hokimiyati rahbari. 

Hokimiyat 

Hududlarda mahalliy davlat hokimiyatini amalga oshiruvchi, mahalliy 
hamjamiyatlar va davlat o‘rtasidagi o‘zaro hamkorlikni ta’minlaydigan davlat 
organi. U o‘z vakolati doirasidagi hududda eng yuqori ma’muriy va huquqiy 
vakolatlarga ega. 

Daromadni tiklash 
Loyihadan ta’sir ko‘rgan shaxslarning ishlab chiqarish salohiyati va turmush 
darajasini avvalgi holatiga qayta tiklash bo‘yicha amalga oshiriladigan chora-
tadbirlar. 

Majburiy ko‘chirish 
Mazkur siyosatga muvofiq, "majburiy" deganda ko‘chirilayotgan shaxsning 
to‘liq xabardor qilingan roziligisiz yoki tanlov imkoniyatisiz amalga 
oshiriladigan harakatlar tushuniladi. 

Yer uchastkasini 
jamoat ehtiyojlari 
uchun olib qo‘yish 

Davlat organi tomonidan jamoat ehtiyojlari uchun yer egasi yoki 
foydalanuvchisidan yer uchastkasining to‘liq yoki bir qismini adolatli 
kompensatsiya evaziga olib qo‘yish jarayoni. 

Kam ta’minlangan 
oila 

Jon boshiga o‘rtacha oylik daromadi belgilangan kambag‘allik mezonidan 
past bo‘lgan oila. Ushbu hujjatda Jahon bankining kuniga bir kishiga 1,90 
AQSh dollari miqdoridagi global kambag‘allik chegarasi mezon sifatida qabul 
qilingan. 

Ijtimoiy himoyaga 
muhtoj (zaif) shaxslar 

Ayol boshchiligidagi xonadonlar, kam ta’minlangan oilalar, yolg‘iz yoki 
yordamchisiz keksa shaxs boshchiligidagi xonadonlar hamda nogironligi 
bo‘lgan shaxs boshchiligidagi xonadonlar. 

Mulkdor 
O‘ziga tegishli mol-mulkka (yer, bino-inshootlar, korxonalar, uskunalar, 
mablag‘lar, qimmatli qog‘ozlar, intellektual mulk va boshqa aktivlarga) egalik 
qilish, undan foydalanish va uni tasarruf etish huquqiga ega bo‘lgan shaxs. 

Mulk huquqi 

Shaxsning o‘z mol-mulkiga egalik qilish, undan foydalanish va uni o‘z 
xohishiga ko‘ra tasarruf etish huquqi. Shuningdek, ushbu huquqning 
buzilishlarini bartaraf etishni talab qilish imkoniyatini ham o‘z ichiga oladi. 
Mulk huquqi muddatsiz hisoblanadi. 

Loyihadan ta’sir 
ko‘rgan shaxslar 

Loyiha faoliyati natijasida yer uchastkasi yoki boshqa mol-mulkining 
majburiy olib qo‘yilishi yoki ixtiyoriy ajratilishi oqibatida iqtisodiy va/yoki 
ijtimoiy salbiy ta’sirga uchragan shaxslar. Bunda ularning jismonan 
ko‘chirilishi talab etilishi yoki etilmasligidan qat’i nazar, ular loyihadan ta’sir 
ko‘rgan shaxslar hisoblanadi. 

Mol-mulkning tiklash 
qiymati 

Uy-joylar va boshqa inshootlar uchun tiklash qiymati – ta’sir ko‘rgan obyekt 
bilan bir xil yoki undan yaxshiroq maydon va sifatga ega yangi inshootni 

qurish yoki qisman zarar ko‘rgan inshootni ta’mirlash uchun zarur bo‘lgan 
qurilish materiallarining bozor qiymati, qurilish materiallarini obyektgacha 
yetkazib berish xarajatlari, ishchi kuchi va pudratchilar xizmatlari qiymati 
hamda ro‘yxatdan o‘tkazish va mulkni rasmiylashtirish bilan bog‘liq soliqlar 
va yig‘imlarni o‘z ichiga oladi. Tiklash qiymatini aniqlashda mol-mulkning 
eskirishi (amortizatsiyasi), saqlanib qolgan materiallar qiymati yoki loyiha 
natijasida olinadigan foyda hisobga olinmaydi. 

Yerning tiklash 
qiymati 

Yerning tiklash qiymati – loyiha boshlanishidan yoki ko‘chirishdan oldingi 
(qaysi biri yuqori bo‘lsa) davrdagi bozor qiymati asosida aniqlanadi. Bunda 
ta’sir ko‘rgan yerga yaqin hududda joylashgan, unumdorligi yoki foydalanish 
maqsadi bir xil bo‘lgan yer uchastkasining bozor qiymati, yer uchastkasini 
avvalgi holatiga keltirish xarajatlari hamda ro‘yxatdan o‘tkazish va mulk 
huquqini o‘tkazish bilan bog‘liq barcha soliqlar va yig‘imlar hisobga olinadi. 

Reabilitatsiya 

Loyihadan ta’sir ko‘rgan shaxslarga daromad yo‘qotishlarini qoplash, 
ularning turmush darajasi va hayot sifatini loyiha amalga oshirilishidan 
oldingi darajaga tiklash yoki undan yuqori darajaga yetkazish maqsadida 
ko‘rsatiladigan yordam. 

Mahalla 

O‘zbekiston Respublikasida rasman tan olingan, mahalliy darajada faoliyat 
yurituvchi fuqarolarning o‘zini o‘zi boshqarish organi. Mahalla davlat va aholi 
o‘rtasidagi hamkorlikni ta’minlaydi, ijtimoiy qo‘llab-quvvatlash va madaniy 
hayotni rivojlantirish vazifalarini bajaradi. Mahalla raisi fuqarolar yig‘inida 
saylanadi. 

 

Valyuta kurslari 

 

*  O‘zbekiston Respublikasi Markaziy bankining kursi 

(2026-yil 7-aprel holatiga) 

 

Qiymati –  O‘zbek so‘mi (UZS) 

                                         $1.00 =                    UZS 12,202.22 

1. Ijroiya xulosasi  

Ushbu Ko‘chirishni amalga oshirish yakunlari bo‘yicha hisobot Jahon banki ko‘magida 
"O‘zbekiston milliy elektr tarmoqlari" AJ (O‘zMET) tomonidan amalga oshirilayotgan "Elektr 
energetikasi sohasini transformatsiya qilish va uzatish tarmoqlarining barqarorligini oshirish" 
(ESTART) loyihasining 1.1-kichik bo‘limi uchun tayyorlangan. Mazkur kichik bo‘lim Toshkent 
viloyatining Quyi Chirchiq tumani hududidan o‘tuvchi 88,5 km uzunlikdagi 220 kV kuchlanishli 
elektr uzatish tarmog‘ini qurishni qamrab oladi. 

Ushbu hisobotning maqsadi 2023-yil dekabr oyida tasdiqlangan Ko‘chirish bo‘yicha 
harakatlar rejasi (KHR), Jahon bankining Ekologik va ijtimoiy standarti 5 (ESS5) hamda 
O‘zbekiston Respublikasi milliy qonunchiligi talablariga muvofiq ko‘chirish va kompensatsiya 
tadbirlarining to‘liq amalga oshirilganligini umumlashtirishdan iborat.  

 
Loyiha ko‘lami va ta’siri: 

Loyihani amalga oshirish doirasida 3,19 gektar qishloq xo‘jaligi yerlarini doimiy olib qo‘yish 
hamda 98,81 gektar qishloq xo‘jaligi yerlaridan vaqtincha foydalanish talab etildi. Ta’sirlar faqat 
qishloq xo‘jaligi ekinlariga, asosan bug‘doy va beda ekinlariga tegishli bo‘lib, jismoniy 
ko‘chirish, turar joy va boshqa bino-inshootlarga ta’sir, shuningdek daraxtlarga zarar yetkazish 
holatlari kuzatilmadi. Loyiha doirasida jami 19 nafar loyihadan ta’sir ko‘rgan shaxs (TSh) 
aniqlanib, ularga belgilangan tartibda kompensatsiya to‘lab berildi. Loyiha hududida jiddiy ta’sir 
ko‘rgan yoki ijtimoiy himoyaga muhtoj xonadonlar aniqlanmadi. 

Amalga oshirish va kompensatsiya: 

Ko‘chirish bo‘yicha harakatlar rejasini (KHR) amalga oshirish yakunlari bo‘yicha hisobot 
2025-yil dekabr oyidan 2026-yil yanvar oyigacha bo‘lgan davrda tayyorlandi. Ta’sir ko‘rgan 
aktivlarni baholash mahalliy davlat hokimiyati organlari tomonidan O‘zbekiston Respublikasi 
amaldagi me’yoriy-huquqiy hujjatlari hamda loyihaning Huquqlar matritsasi  talablariga muvofiq 
qayta aniqlashtirildi. To‘langan umumiy kompensatsiya miqdori 1 691 728 112 so‘mni yoki 138 
641,01 AQSh dollarini tashkil etdi (2026-yil 7-aprel holatiga 1 AQSh dollari = 12 202,22 so‘m). 

2. Kirish va loyiha haqida umumiy ma’lumot: 

 Ushbu Ko‘chirishni amalga oshirish yakunlari bo‘yicha hisobot ESTART loyihasi doirasida 
ishlab chiqilgan Ko‘chirish bo‘yicha harakatlar rejasi (KHR), Ko‘chirish siyosati asoslari (KSA) 
hamda O‘zbekiston Respublikasi amaldagi milliy qonunchiligi talablariga muvofiqligini 
ta’minlash maqsadida tayyorlandi. 

Loyihaning asosiy maqsadi magistral elektr uzatish tarmoqlarini yanada rivojlantirish, yirik 
iste’molchilar hamda Toshkent viloyati aholisini ishonchli tashqi elektr ta’minoti bilan 
ta’minlashdan iborat. 

Mazkur hisobotda Toshkent viloyatining Quyi Chirchiq tumani hududidan o‘tuvchi 220 kV 
kuchlanishli elektr uzatish tarmog‘ini qurish loyihasining 1.1-kichik bo‘limi doirasida Ko‘chirish 
bo‘yicha harakatlar rejasini (KHR) amalga oshirish bo‘yicha ma’lumotlar keltirilgan. 
Hisobotning asosiy maqsadi tayyorlangan va tasdiqlangan Ko‘chirish bo‘yicha harakatlar 
rejasini (KHR) to‘liq amalga oshirish hamda loyiha ta’siriga uchragan xonadonlar, fermer 
xo‘jaliklari va tadbirkorlik subyektlariga qonunchilik va loyiha talablariga muvofiq 
kompensatsiya to‘lovlarini amalga oshirish natijalarini yoritishdan iborat. 

 Jahon bankining loyiha missiyasi davomida 1-bo‘limni 1.1 va 1.2-kichik bo‘limlarga ajratish 
taklifi bildirildi. 

 Jarayonni jadallashtirish maqsadida "O‘zbekiston milliy elektr tarmoqlari" AJ tomonidan 
loyiha quyidagi bo‘limlarga ajratildi: 

1-bo‘lim. Toshkent viloyati hududidan o‘tuvchi 220 kV kuchlanishli elektr uzatish 

tarmog‘ini qurish (191,0 km) 

1.1-kichik bo‘lim – Toshkent viloyati Quyi Chirchiq tumani hududidan o‘tuvchi 220 

kV kuchlanishli elektr uzatish tarmog‘ini qurish (88,5 km). 

1.2-kichik bo‘lim – Toshkent viloyatining Yangiyo‘l va Zangiota tumanlari hududidan 

o‘tuvchi 220 kV kuchlanishli elektr uzatish tarmog‘ini qurish (102,5 km).  

2-bo‘lim – Sirdaryo viloyati Sirdaryo tumani hududidan o‘tuvchi 220 kV kuchlanishli 

elektr uzatish tarmog‘ini qurish (22,0 km).  

3-bo‘lim – "Koltsevaya" 500 kV podstansiyasini qurish.  

4-bo‘lim – Toshkent viloyatining Quyi Chirchiq, Oqqo‘rg‘on va Piskent tumanlari 

hududidan o‘tuvchi 500 kV kuchlanishli elektr uzatish tarmog‘ini qurish (72,0 km). 

 

Mazkur Ko‘chirish bo‘yicha harakatlar rejasi (KHR) loyihaning 1.1-kichik bo‘limi uchun ishlab 

chiqilgan. ESTART loyihasining amaldagi bo‘linish tarkibi 1.1-jadval va 1-rasmda keltirilgan. 

1.1-jadval. ESTART loyihasining bo‘limlarga ajratilishi 

Bo‘lim 

Yer 
uchastkala- 

rini olish va 
majburiy 

ko‘chirish 

Zarur chora-tadbirlar

1-bo‘lim – Toshkent viloyati hududidan 

o‘tuvchi 220 kV kuchlanishli, uzunligi 191,0 

km bo‘lgan elektr uzatish tarmog‘ini qurish. HA 

Mazkur bo‘lim bo‘yicha 

Ko‘chirish bo‘yicha harakatlar 

rejasini (KHR) amalga oshirish 

yakunlari bo‘yicha hisobot 

tayyorlanmoqda. 

1.1-kichik bo‘lim – Toshkent viloyati Quyi 

Chirchiq tumani hududidan o‘tuvchi 220 kV 

kuchlanishli, uzunligi 88,5 km bo‘lgan elektr 

uzatish tarmog‘ini qurish. 

HA 

Mazkur bo‘lim bo‘yicha 

Ko‘chirish bo‘yicha harakatlar 

rejasini (KHR) amalga oshirish 

yakunlari bo‘yicha hisobot 

tayyorlanmoqda. 

1.2-kichik bo‘lim – Toshkent viloyatining 

Yangiyo‘l va Zangiota tumanlari hududidan 

o‘tuvchi 220 kV kuchlanishli, uzunligi 102,5 

km bo‘lgan elektr uzatish tarmog‘ini qurish. 

HA 

Mazkur bo‘lim bo‘yicha 

Ko‘chirish bo‘yicha harakatlar 

rejasini (KHR) amalga oshirish 

yakunlari bo‘yicha hisobot 

tayyorlanmoqda. 

2-bo‘lim – Sirdaryo viloyati hududidan 

o‘tuvchi 220 kV kuchlanishli, uzunligi 22,0 

km bo‘lgan elektr uzatish tarmog‘ini qurish. HA 

Mazkur bo‘lim bo‘yicha 

Ko‘chirish bo‘yicha harakatlar 

rejasini (KHR) amalga oshirish 

yakunlari bo‘yicha hisobot 

tayyorlanmoqda. 

3-bo‘lim – Toshkent viloyatida joylashgan 

yangi 500 kV kuchlanishli "Koltsevaya" 

podstansiyasini qurish. 

HA 

Ijtimoiy ekspertiza hisoboti 

taqdim etilgan. 

4-bo‘lim – Toshkent viloyatining Quyi 

Chirchiq, Oqqo‘rg‘on va Piskent tumanlari 

hududidan o‘tuvchi 500 kV kuchlanishli, 

uzunligi 72,0 km bo‘lgan elektr uzatish 

tarmog‘ini qurish. 

HA 

Mazkur bo‘lim bo‘yicha 

Ko‘chirish bo‘yicha harakatlar 

rejasini (KHR) amalga oshirish 

yakunlari bo‘yicha hisobot 

tayyorlanmoqda. 

 

Ko‘chirish bo‘yicha harakatlar rejasi (KHR) yakuniy tahriri tayyorlanib, 

tasdiqlangandan so‘ng loyihadan ta’sir ko‘rgan shaxslar (TSh) ro‘yxatiga ayrim kichik 

o‘zgartirishlar kiritildi. Shu munosabat bilan mazkur Ko‘chirishni amalga oshirish yakunlari 

bo‘yicha hisobotda loyihadan ta’sir ko‘rgan shaxslar hamda ularga to‘langan 

kompensatsiya miqdorlari bo‘yicha amaldagi (yakuniy) ma’lumotlar aks ettirilgan. 

 

 1-rasm. Loyihaning O‘zbekiston Respublikasi hududida joylashuvi 

 

     2-rasm. Loyihaning Quyi Chirchiq tumani hududida joylashuvi 

3. Ish hajmi 
Mazkur hisobot qamrab olgan loyiha uchastkasi doirasida jami 266 ta tayanchni o‘rnatish 

nazarda tutilgan. 

Elektr uzatish tarmoqlari parallel yo‘nalishda loyihalashtirilgan va qurilgan. Jumladan, 
"Feruz-1" va "Feruz-2" elektr uzatish tarmoqlari "Feruz" podstansiyasi yo‘nalishida parallel 
ravishda o‘tadi. Shuningdek, qurilishi davom etayotgan "Koltsevaya" podstansiyasi tomondan 
chiqadigan "Keles-1", "Keles-2" va "Keles-3" elektr uzatish tarmoqlari ham o‘zaro parallel 
tarzda joylashgan. 

Quyidagi jadvalda tayanchlarning turlari bo‘yicha tasnifi, ya’ni burchak tayanchlari va 
oraliq tayanchlar soni keltirilgan. 

3.1-jadval. Elektr uzatish tarmog‘idagi burchak va oraliq tayanchlar to‘g‘risidagi 
ma’lumotlar 

№ tuman 
Burchak 

tayanchlari 
Oraliq tayanchlar 

Uzunligi 
(km) 

L-Feruz-1 elektr uzatish tarmog‘ 

1. Quyichirchiq 9 82 32 

L-Feruz-2 elektr uzatish tarmog‘i 

2. Quyichirchiq 9 82 32 

L-Keles-1 elektr uzatish tarmog‘i 

3. Quyichirchiq 3 25 8,17 

L-Keles-2 elektr uzatish tarmog‘i 

4. Quyichirchiq 3 24 8,17 

L-Keles-3 elektr uzatish tarmog‘i 

5. Quyichirchiq 3 26 8,17 

Jami: 
27 239 

88,51 
266 

 
4. Ta’sir hajmi 

 

Quyi Chirchiq tumani bo‘yicha loyiha ta’siri doirasi, Toshkent viloyati Quyi Chirchiq tumani 
hududida loyiha ta’siri quyidagilarni o‘z ichiga oladi: 3,19 gektar qishloq xo‘jaligi yerlarini doimiy 
ravishda olib qo‘yish; 98,81 gektar qishloq xo‘jaligi yerlaridan vaqtincha foydalanish. Loyiha 
ta’siri asosan qishloq xo‘jaligi ekinlariga tegishli bo‘lib, zararlangan asosiy ekin turlari bug‘doy, 
paxta va beda ekinlaridan iborat. Ko‘chirish bo‘yicha harakatlar rejasida (KHR) nazarda tutilgan 
ko‘rsatkichlar hamda KHRni amalga oshirish yakunlari bo‘yicha aniqlangan amaldagi 
ma’lumotlar o‘rtasidagi tafovutlar 4.1-jadvalda keltirilgan. 

4.1-jadval. Ko‘chirish bo‘yicha harakatlar rejasida (KHR) va KHRni amalga oshirish 
yakunlari to‘g‘risidagi hisobotda keltirilgan ta’sir doirasining taqqoslanishi 

 

Tuman 

nomlari 

Doimiy ta’sir (ga) kiradi  

kiradi:including: 

Vaqtinchalik (ga)kiradi  

Vaqtincha va 

doimiy 

ta’sirga 

uchraydigan 

xonadonlar 

soni 

 

Jami(ga) 

Qishloq 

xo‘jaligi 

yerlari TX 

Davlat 

tasarrufid

agi yerlar 

(zaxira 

yerlar, 

o‘rmon 

yerlari va 

boshqa 

yerlar) 

Jami(ga) 

Qishloq 

xo‘jaligi 

yerlari 

TX 

Davlat 

tasarrufida

gi yerlar 

(zaxira 

yerlar, 

o‘rmon 

yerlari va 

boshqa 

yerlar) 

KHR 

Quyichirchiq 
3.60 3.60 0.86 131.58 128.46 3.12 6 

Jami 3.60 3.60 0.86 131.58 128.46 3.12 6 

KHRni amalga oshirish yakunlari to‘g‘risidagi hisobot 

Quyichirchiq 
3.19 2.57 0.62 98.81 92.88 5.93 19 

Jami 3.19 2.57 0.62 98.81 92.88 5.93 19 

 

Dastlabki KHRda keltirilgan ko‘rsatkichlarga nisbatan doimiy va vaqtinchalik yer 
ta’sirining kamayishi batafsil loyiha yechimlarining aniqlashtirilishi hamda batafsil loyihalash va 
amalga oshirish bosqichlarida o‘tkazilgan qo‘shimcha dala tekshiruvlari natijasida yuzaga keldi. 

 
Ta’sir ko‘rgan fermer xo‘jaliklarining umumiy yer maydoniga nisbatan doimiy olib 

qo‘yiladigan yer ulushi eng kam 0,003 % dan eng ko‘pi bilan 5,7 % gacha bo‘ldi. Tahlillar 
natijasida loyiha doirasida birorta ham xonadon jiddiy ta’sirga uchramasligi aniqlandi. 

 
Loyihaning yakuniy varianti tasdiqlangandan so‘ng tayanchlarning joylashuvi qayta ko‘rib 

chiqildi. Shuningdek, pudratchi simlarni tortish ishlarida zamonaviy texnologik uskunalardan 
foydalangani natijasida yer maydonlariga ta’sir darajasi yanada kamaytirildi.   

   
4.1 Turar joylar va boshqa bino-inshootlarga ta’sir 

Ko‘chirish bo‘yicha harakatlar rejasiga (KHR) muvofiq, Toshkent viloyati Quyi Chirchiq 
tumani hududida loyiha ta’siri doirasiga turar joylar, yordamchi bino-inshootlar yoki boshqa 
ko‘chmas mulk obyektlari kirmaydi. Shu sababli loyiha doirasida jismoniy ko‘chirish amalga 
oshirilmagan hamda turar joylar va bino-inshootlar uchun kompensatsiya to‘lash zarurati yuzaga 
kelmagan. Mazkur ma’lumotlar loyiha bo‘yicha qo‘shimcha tahlillar va dala tekshiruvlari orqali 
yana bir bor tasdiqlanib, loyiha yo‘nalishida turar joylar va boshqa bino-inshootlarga ta’sir 
mavjud emasligi aniqlandi. 

 

4.2 Daraxtlarga ta’siri 
 

Loyiha yo‘nalishi to‘liq qishloq xo‘jaligi yerlaridan o‘tganligi hamda ta’sir doirasida daraxtlar 
mavjud emasligi sababli daraxtlarni kesish yoki ular uchun kompensatsiya to‘lash zarurati 
yuzaga kelmadi. 

4.3 Jiddiy ta’sirga uchragan shaxslar 

Ko‘chirish bo‘yicha harakatlar rejasida (KHR) qayd etilganidek, loyiha ta’siriga uchragan 
fermer xo‘jaliklarining yer maydonlari nisbatan katta bo‘lib, jiddiy ta’sirga uchragan shaxslar 
aniqlanmadi. Yer uchastkalarining doimiy ravishda olib qo‘yilishi fermer xo‘jaliklarining umumiy 
yer maydoniga nisbatan juda kichik ulushni tashkil etadi va ularning ishlab chiqarish faoliyatiga 
sezilarli ta’sir ko‘rsatmaydi.  

Yer uchastkalaridan vaqtincha foydalanish natijasida yuzaga kelgan barcha yo‘qotishlar 
amaldagi qonunchilik hamda loyiha talablariga muvofiq to‘liq kompensatsiya qilindi. Mazkur 
vaqtinchalik ta’sirlar fermer xo‘jaliklarining kelgusidagi qishloq xo‘jaligi faoliyatiga salbiy ta’sir 
ko‘rsatmaydi. 

 

4.4 Ijtimoiy himoyaga muhtoj shaxslarga ta’sir 

Ko‘chirish bo‘yicha harakatlar rejasini (KHR) ishlab chiqish jarayonida Quyi Chirchiq 
tumani bo‘yicha batafsil ijtimoiy-iqtisodiy o‘rganish ishlari amalga oshirildi. O‘tkazilgan tahlillar 
natijasida loyiha ta’siriga uchragan shaxslar (TSh) orasida ijtimoiy himoyaga muhtoj shaxslar 
aniqlanmadi. Shu munosabat bilan loyiha doirasida mazkur toifadagi shaxslarni qo‘llab-
quvvatlash bo‘yicha qo‘shimcha kompensatsiya yoki maxsus yordam choralarini ko‘rish zarurati 
yuzaga kelmadi. 

 

5. Ko‘chirish bo‘yicha harakatlar rejasini (KHR) amalga oshiris 

 

Kompensatsiya to‘lovlari doimiy ravishda olib qo‘yilgan yer uchastkalari uchun 

kompensatsiya hamda yer uchastkalaridan vaqtincha foydalanish natijasida qishloq xo‘jaligi 

ekinlari yo‘qotilishi uchun kompensatsiyani o‘z ichiga oladi. Kompensatsiya miqdorlari Toshkent 

viloyati Qishloq xo‘jaligi boshqarmasi tomonidan O‘zbekiston Respublikasi Vazirlar 

Mahkamasining 2019-yil 16-fevraldagi 146-son qarori talablariga hamda loyihaning Ko‘chirish 

bo‘yicha harakatlar rejasida (KHR) belgilangan Huquqlar matritsasiga muvofiq hisoblab chiqildi. 

Hisob-kitoblarga ko‘ra, umumiy kompensatsiya miqdori 1 691 728 112 so‘mni, ya’ni 138 641,01 

AQSh dollarini tashkil etdi (2026-yil 7-aprel holatiga 1 AQSh dollari = 12 202,22 so‘m). 

Loyiha doirasida elektr uzatish tarmog‘ini qurish ishlari uchun qishloq xo‘jaligi yer 

uchastkalaridan bir yilgacha bo‘lgan muddat davomida vaqtincha foydalanish zarurati mavjud. 

Shu bilan birga, qurilish ishlarini tashkil etish rejasiga muvofiq, loyiha ta’siriga uchragan har bir 

shaxsning (TSh) yer uchastkasidan amalda foydalanish muddati 2–3 kundan oshmasligi ko‘zda 

tutilgan. 

5.1-jadvalda Ko‘chirish bo‘yicha harakatlar rejasining (KHR) dastlabki tahririda keltirilgan 

ma’lumotlar aks ettirilgan. 

Shundan so‘ng 5.2-jadvalda Ko‘chirish bo‘yicha harakatlar rejasini (KHR) amalga oshirish 

yakunlari bo‘yicha Quyi Chirchiq tumanidagi loyiha ta’siriga uchragan shaxslarga (TSh) 

to‘langan kompensatsiya miqdorlari to‘g‘risidagi ma’lumotlar keltirilgan. 

 

5.1-jadval. Quyi Chirchiq tumanida loyiha ta’siriga uchragan shaxslar uchun Ko‘chirish 

bo‘yicha harakatlar rejasida (KHR) hisoblangan kompensatsiya miqdorlari 

 

# 
Ta’sir ko‘rgan fermer xo‘jaligining 

nomi 
Ta’sir turi 

 Quyichirchiq tumani 

# 
Ta’sir ko‘rgan fermer xo‘jaligining 

nomi 
Ta’sir turi 

1 TCT Agro сluster Fermer xo‘jaligi 

2 Asian Milk Best Fermer xo‘jaligi 

3 Agro Pilla Fermer xo‘jaligi 

4 Timur Rano     Fermer xo‘jaligi 

5 TOSHOVUL CHORVA Fermer xo‘jaligi 

6 Guliston Agrovir Gold Fermer xo‘jaligi 

 Jami:  

 

Ko‘chirish bo‘yicha harakatlar rejasining (KHR) dastlabki tahririga muvofiq, loyiha 

ta’siriga uchragan yer egalari soni 6 nafarni tashkil etgan hamda ular uchun 1 241 857 586 so‘m 

miqdorida kompensatsiya hisoblab chiqilgan. Biroq, loyiha yechimlarining ayrim uchastkalarda 

aniqlashtirilishi, shuningdek yer uchastkalariga egalik huquqi bilan bog‘liq o‘zgarishlar natijasida 

yer egalari ro‘yxati qayta ko‘rib chiqildi va yangi yer egalari aniqlandi. 

Loyihaning yakuniy texnik yechimi tasdiqlangandan so‘ng tayanchlarning joylashuv 

sxemasiga o‘zgartirishlar kiritildi. Bundan tashqari, pudratchi tomonidan simlarni tortish ishlarida 

zamonaviy texnologik uskunalardan foydalanildi. Mazkur o‘zgarishlar loyiha ta’siri doirasini 

optimallashtirishga hamda doimiy va vaqtinchalik yer maydonlariga ta’sirni kamaytirishga xizmat 

qildi. 

5.2-jadval. Quyi Chirchiq tumani bo‘yicha KHRni amalga oshirish yakunlariga ko‘ra 

to‘langan kompensatsiya miqdorlari 

 

# 
Ta’sir ko‘rgan fermer 

xo‘jaligining nomi 
Ta’sir turi 

 Quyichirchiq tumani 

1 TCT Agro Сluster Fermer xo‘jaligi 

1.1 TCT Agro Сluster Fermer xo‘jaligi 

1.2 TCT Agro Сluster Fermer xo‘jaligi 

1.3 TCT Agro Сluster Fermer xo‘jaligi 

1.4 TCT Agro Сluster Fermer xo‘jaligi 

1.6 TCT Agro Сluster   Fermer xo‘jaligi 

2 Timur Rano    Fermer xo‘jaligi 

3 Payziev Rustam Otabek   Fermer xo‘jaligi 

4 Kuyi Chirchiq sut bulog‘i   Fermer xo‘jaligi 

5 Kuyi Chirchiq sut bulog‘i   Fermer xo‘jaligi 

6 Ekinlik   Fermer xo‘jaligi 

# 
Ta’sir ko‘rgan fermer 

xo‘jaligining nomi 
Ta’sir turi 

7 Blask Angus Agro group   Fermer xo‘jaligi 

8 Iskandar Zarina Chorva   Fermer xo‘jaligi 

9 Berdiqulov Azim Fayz Fermer xo‘jaligi 

10 Ansatov Shoxan Fermer xo‘jaligi 

11 Xolmatova Kurbanoy Abdinabiyevna Qishloq xo‘jaligi 

12 Urinboeva Nortoji Akbaraliyevna Qishloq xo‘jaligi 

13 Ergasheva Nazokat Toirovna Qishloq xo‘jaligi 

14 Al baraka bog‘dor Fermer xo‘jaligi 

15 Baxriddinov Sanjar Shakirjanovich  Qishloq xo‘jaligi 

16 Mevazor Garasha Fermer xo‘jaligi 

17 Normatov Doniyor Kamildjan ogli  Qishloq xo‘jaligi 

18 Azizbek Chorva Baraka FAB Fermer xo‘jaligi 

19 Isabekova Shiringul Parmanovna  Qishloq xo‘jaligi 

19 Jami:  

 

"TST Agro Cluster" MChJga kompensatsiya to‘lovlari bir nechta yer uchastkalari bo‘yicha 

hisoblab chiqilib, yagona to‘lov sifatida amalga oshirildi, chunki mazkur korxona Quyi Chirchiq 

tumanining bir nechta qishloq hududlarida joylashgan yer uchastkalariga ega bo‘lgan yirik 

agroklaster hisoblanadi. 5.1-jadval va 5.2-jadvallar o‘rtasidagi tafovutni quyidagicha izohlash 

mumkin. Yuqorida qayd etilganidek, loyihaning yakuniy texnik yechimi tasdiqlangandan so‘ng 

loyiha ta’siri aniqlashtirildi, natijada yer egalari ro‘yxati qayta ko‘rib chiqildi, ayrim yer egalari 

bo‘yicha ma’lumotlarga o‘zgartirishlar kiritildi hamda yangi yer egalari aniqlanib, ro‘yxatga 

qo‘shildi.  
Hozirgi kunda O‘zbekiston Respublikasida qishloq xo‘jaligi sohasida ishlab chiqarish 

samaradorligini oshirish, zamonaviy texnologiyalarni joriy etish hamda fermer xo‘jaliklari 

faoliyatini qo‘llab-quvvatlashga qaratilgan keng ko‘lamli islohotlar amalga oshirilmoqda. Mazkur 

islohotlar doirasida davlat tomonidan qishloq xo‘jaligi mahsulotlarini yetishtirish, ularni qayta 

ishlash va realizatsiya qilish jarayonlarini yagona qiymat zanjiri asosida tashkil etuvchi klaster 

tizimini rivojlantirishga alohida e’tibor qaratilmoqda. Shu munosabat bilan ayrim hududlarda 

qishloq xo‘jaligi yerlaridan foydalanish huquqiga oid tarkibiy o‘zgarishlar amalga oshirilib, fermer 

xo‘jaliklari negizida agroklasterlar tashkil etildi hamda ayrim yer uchastkalari yangi yer 

foydalanuvchilariga biriktirildi. Natijada loyiha ta’siriga uchragan yer egalari va yer 

foydalanuvchilari ro‘yxatiga tegishli o‘zgartirishlar kiritildi.  

Mazkur islohotlarni amalga oshirish jarayonida dastlabki bosqichda ayrim fermer 

xo‘jaliklari yangi rivojlanish dasturlarida ishtirok etish hamda klaster tizimiga qo‘shilish 

maqsadida o‘zlariga biriktirilgan yer uchastkalaridan foydalanish huquqini belgilangan tartibda 

ixtiyoriy ravishda boshqa xo‘jalik yurituvchi subyektlarga o‘tkazdilar. 

Mazkur o‘zgarishlarning asosiy maqsadi qishloq xo‘jaligi ishlab chiqarishi samaradorligini 

oshirish, ekinlar hosildorligini ko‘paytirish, qishloq xo‘jaligi mahsulotlari sifatini yaxshilash, 

mamlakatning eksport salohiyatini kengaytirish hamda qishloq hududlarida yangi ish o‘rinlarini 

yaratishdan iborat. 

Loyiha ta’siriga uchragan shaxslarga (TSh) kompensatsiya mablag‘lari to‘langanligini 

tasdiqlovchi hujjatlar, jumladan kompensatsiya to‘lovlarini qabul qilish to‘g‘risidagi rozilik 

dalolatnomalari hamda "O‘zbekiston milliy elektr tarmoqlari" AJ tomonidan loyiha ta’siriga 

uchragan shaxslarning bank hisobvaraqlariga kompensatsiya mablag‘lari o‘tkazilganligini 

tasdiqlovchi to‘lov topshiriqnomalari, mazkur hisobotga 2-ilova sifatida ilova qilingan. 

Shuni alohida ta’kidlash lozimki, Ko‘chirish bo‘yicha harakatlar rejasini (KHR) ishlab 
chiqish uchun dastlabki ma’lumotlar "O‘zdavyerloyiha" davlat ilmiy-loyihalash instituti tomonidan 
tayyorlangan. 2024-yilda loyiha bo‘yicha yakuniy ishchi loyiha ishlab chiqilgandan so‘ng, 
"O‘zdavyerloyiha" DILI ishtirokida loyiha ta’siri doirasi qayta ko‘rib chiqildi va aniqlashtirildi. 
Mazkur jarayon davomida loyiha ta’siriga uchragan shaxslar (TSh) ro‘yxati yangilanib, tegishli 
o‘zgartirishlar kiritildi. 

Loyiha ta’siriga uchragan barcha fermer xo‘jaliklari hisoblab chiqilgan kompensatsiya 
miqdorlariga o‘z roziligini bildirdilar. Kompensatsiya miqdorlari baholangandan so‘ng 
kompensatsiya baholash dalolatnomalari rasmiylashtirildi hamda ular "O‘zbekiston milliy elektr 
tarmoqlari" AJ, Toshkent viloyati Qishloq xo‘jaligi boshqarmasi, "O‘zdavyerloyiha" davlat ilmiy-
loyihalash instituti, loyiha pudratchisi "ŞA-RA Enerji İnşaat, Ticaret ve Sanayi Co. LTD" hamda 
loyiha ta’siriga uchragan shaxslar (TSh) tomonidan imzolandi. Mazkur kompensatsiya baholash 
dalolatnomalari hisobotga 2-ilova sifatida ilova qilingan. 

 

6. Umumiy byudjet 
 

KHRni amalga oshirish byudjeti qishloq xo‘jaligi yerlari va ekinlar bo‘yicha yo‘qotishlar 

uchun hisoblangan kompensatsiya summalariga asoslanib, 138 641,01 AQSh dollarini tashkil 

etadi. 

 

   7. Shikoyatlarni ko‘rib chiqish mexanizmi 

 

Jahon banki (JB) talablariga muvofiq, jabrlangan shaxslar (TSh) loyihaning amalga 

oshirilishi to‘g‘risida xabardor qilinishi hamda loyiha bo‘yicha o‘z fikr-mulohazalari, taklif va 

e’tirozlarini har bir loyiha uchun alohida ishlab chiqilgan shikoyatlarni ko‘rib chiqish va hal etish 

mexanizmi (ShKM) orqali bildirish imkoniyatiga ega bo‘lishi lozim. KHRni tayyorlash jarayonida 

mazkur shikoyatlarni ko‘rib chiqish tizimi ishlab chiqildi va joriy etildi. Shikoyatlarni ko‘rib chiqish 

mexanizmi mavjudligi to‘g‘risidagi ma’lumotlar jamoatchilik bilan o‘tkazilgan maslahatlashuvlar 

hamda jabrlangan shaxslar bilan muntazam uchrashuvlar davomida ularga yetkazildi. Mazkur 

mexanizm loyiha amalga oshirilishining butun davri davomida o‘zgartirilmagan holda amal qiladi. 

Jabrlangan shaxslar, zarurat tug‘ilganda, loyihani amalga oshirishning istalgan jihati, shu 

jumladan yer uchastkalarini olish va ko‘chirish masalalari bo‘yicha shikoyat va murojaatlar bilan 

chiqish huquqiga ega. O‘zMET boshchiligidagi loyiha jamoasi loyiha doirasida kelib tushadigan 

barcha shikoyat va murojaatlarning o‘z vaqtida, adolatli hamda qoniqarli tarzda ko‘rib chiqilishini 

ta’minlaydi. Shikoyatlar mahalla fuqarolar yig‘ini, Fermerlar kengashi, O‘zMET ning mas’ul 

vakillari yoki O‘zMET ning Toshkent viloyatidagi hududiy ofisi orqali taqdim etilishi mumkin. 

Loyihani boshqarish guruhi (LBG) tomonidan shikoyatlarni qabul qilish va ko‘rib chiqish 

bo‘yicha maxsus ishchi guruh tashkil etilgan bo‘lib, uning faoliyati loyiha doirasidagi murojaatlar 

bilan ishlash uchun mas’ul etib tayinlangan xodim tomonidan muvofiqlashtiriladi. Barcha 

shikoyatlar 15 kun ichida ko‘rib chiqiladi va hal etiladi. Qo‘shimcha ma’lumot yoki o‘rganish talab 

etilgan hollarda esa shikoyatni ko‘rib chiqish va yakuniy qaror qabul qilish muddati ko‘pi bilan 30 

kunni tashkil etadi. 

Jabrlangan shaxslar (TSh) loyiha bilan bog‘liq shikoyatlar yuzasidan ShKMning istalgan 

bosqichida O‘zbekiston Respublikasining amaldagi qonunchiligida nazarda tutilgan tartibda 

milliy huquqiy himoya vositalaridan foydalanish huquqiga ega. Shuningdek, agar Jahon 

bankining ESS5 (Yer ajratish, yer foydalanishdagi cheklovlar va majburiy ko‘chirish) talablari 

buzilganligi aniqlansa, kamida ikki nafar jabrlangan shaxs Jahon bankining Hisobdorlik 

mexanizmiga murojaat qilish huquqiga ega. 

KHRni amalga oshirish hamda loyiha doirasidagi qurilish ishlari davomida shikoyat yoki 

savollari yuzaga kelishi mumkin bo‘lgan jabrlangan xo‘jaliklar (TSh) uchun sodda va qulay 

Shikoyatlarni ko‘rib chiqish va hal etish mexanizmi (ShKM) ishlab chiqilgan. 

O‘zMETning Toshkent viloyatidagi hududiy ofisi hamda Pudratchi tomonidan 

shikoyatlarni qabul qilish va ko‘rib chiqishning sodda va foydalanish uchun qulay mexanizmi 

joriy etilgan bo‘lib, u shikoyatlarni ko‘rib chiqish va ularni hal etish, shuningdek, apellyatsiya 

berish jarayonining turli vositalari va bosqichlarini nazarda tutadi. LBGning ekologik va ijtimoiy 

masalalar bo‘yicha mutaxassisi O‘zMETning loyiha hududidagi vakili orqali ShKM tizimining 

samaradorligini muntazam monitoring qilib boradi. 

Jabrlangan xo‘jaliklarga (TSh), agar zarurat tug‘ilsa, loyiha amalga oshirilishi jarayonidan 

noroziligini bildirish uchun barcha imkoniyatlar yaratiladi. Mazkur shikoyatlarni ko‘rib chiqish va 

hal etish mexanizmi doirasida ular yer uchastkalari yoki boshqa mol-mulkni baholash, ajratish 

hamda kompensatsiya to‘lash bilan bog‘liq har qanday qaror, amaliyot yoki harakat ustidan 

shikoyat qilish huquqiga ega. Amaldagi ShKM quyidagi bosqichlardan iborat: 

 

1-bosqich (Mahalla / Qishloq fuqarolar yig‘ini).  Shikoyatlarni ko‘rib chiqish va hal 

etish mexanizmiga muvofiq, murojaatlar mahalla fuqarolar yig‘ini, qishloq fuqarolar yig‘ini, 

Fermerlar kengashi yoki ShKM hujjatida ko‘rsatilgan mas’ul aloqa shaxsiga bevosita taqdim 

etilishi mumkin. Mahalla yoki qishloq fuqarolar yig‘ini shikoyatni 15 kun ichida ko‘rib chiqib, hal 

etishga harakat qiladi. Mazkur bosqichda hal etib bo‘lmaydigan murakkab masalalar ShKning 

keyingi bosqichidagi mas’ul aloqa shaxsiga yuboriladi. 

2-bosqich (NEGUning Toshkent viloyatidagi hududiy filiali). O‘zMETning Toshkent 

viloyatidagi hududiy filiali shikoyatlarni qabul qiluvchi va ShKMning navbatdagi bosqichi sifatida 

faoliyat yuritadi. Hududiy filial mahalla, qishloq fuqarolar yig‘ini, jabrlangan xo‘jalik (TX) a’zosi 

bo‘lgan Fermerlar kengashi hamda boshqa tegishli mahalliy tashkilotlar bilan hamkorlikda 

murojaatni ko‘rib chiqadi va uni 15 kun ichida hal etishga harakat qiladi. 

3-bosqich (Loyihani boshqarish guruhi – LBG). LBG har hafta muntazam ravishda 

hamda zarurat tug‘ilganda O‘zMETning Toshkent viloyatidagi hududiy filialidan kelib tushgan 

shikoyatlar to‘g‘risida ma’lumot olib boradi. Agar hududiy filial tomonidan hal etilmagan shikoyat 

LBG ga yuborilsa, LBG zudlik bilan quyidagi choralarni ko‘radi: (i)murojaatchini shikoyatni ko‘rib 

chiqish holati to‘g‘risida 5 kun ichida xabardor qiladi; (ii)zarurat tug‘ilganda Jahon bankining bosh 

ofisi va uning vakolatxonasini mazkur holat haqida xabardor qiladi. 

 

LBG tarkibida loyiha bo‘yicha shikoyatlarni ko‘rib chiqish guruhi tashkil etiladi. Ushbu 

guruh tarkibiga LGB rahbari, O‘zMET vakillari, tuman hokimligi, kadastr va yer resurslarini 

boshqarish organlari, mahalla yoki qishloq fuqarolar yig‘ini, shuningdek fermerlar uyushmasi 

va/yoki xotin-qizlar tashkilotlari vakillari kiritiladi. 

Mazkur guruhga loyiha doirasidagi shikoyatlarni boshqarish uchun mas’ul etib tayinlangan 

LBGning yuqori malakali xodimi rahbarlik qiladi. 

 

• Zarurat tug‘ilganda, xususan shikoyatni ko‘rib chiqish jarayonida baholash talab 
etiladigan hollarda, komissiya mustaqil baholovchilarni ham jalb etadi. 

• Barcha shikoyatlar 15 kun ichida ko‘rib chiqiladi. Agar qo‘shimcha ma’lumot yoki 
o‘rganish talab etilsa, shikoyatni ko‘rib chiqish va yakuniy hal etish muddati ko‘pi bilan 30 kunni 
tashkil etadi. 

• Agar shikoyat loyiha bo‘yicha shikoyatlarni ko‘rib chiqish guruhi tomonidan hal etilmasa, 
LBG bu haqda Jahon bankini (JB) hamda tuman hokimligini xabardor qiladi. 4-bosqich (Viloyat 
hokimligi). Agar shikoyat 30 kun ichida hal etilmasa, murojaatchilar yoki ularning vakillari 
murojaatni viloyat hokimligiga taqdim etish huquqiga ega. Viloyat hokimligi shikoyatni 15 kun 
ichida ko‘rib chiqib, hal etish. 

LBG shikoyatlarni ro‘yxatga olish, ularni hal etish bo‘yicha zarur choralarni ko‘rish, 
o‘tkazilgan uchrashuvlarni bayonnomalashtirish hamda har bir shikoyat bo‘yicha alohida hisobot 
tayyorlash uchun mas’ul hisoblanadi. Shikoyatlarni ko‘rib chiqish jarayoni bo‘yicha ma’lumotlar 
loyiha amalga oshirilishi yuzasidan tayyorlanadigan har choraklik hisobotlar orqali Jahon 
bankiga (JB) taqdim etiladi. Bundan tashqari, Shikoyatlarni ko‘rib chiqish va hal etish mexanizmi 
(ShKM) faoliyati ko‘chirish (resettlement) jarayonini yarim yillik monitoring qilish va hisobot 
berishning ajralmas qismi hisoblanadi. 

 
8. Xulosalar va Tavsiyalar  

 
Mazkur hisobotda keltirilgan ma’lumotlar asosida quyidagi xulosalar chiqarildi. 
Toshkent viloyatining Quyi Chirchiq tumanida KHRni amalga oshirish 2022-yil dekabr 

oyida tayyorlangan va tasdiqlangan KHR hujjatiga muvofiq amalga oshirildi. KHR amalga 
oshirilgan uchastkaning uzunligi 88,5 kmni tashkil etadi hamda ta’sirga uchragan yer 
uchastkalarining mulkdorlari, ijarachilari va foydalanuvchilari soni 19 nafarni tashkil qiladi. 

Mazkur uchastkada loyiha ta’siri faqat qishloq xo‘jaligi yerlariga taalluqli bo‘lib, birorta ham 
xonadon ta’sirga uchramagan va loyiha koridorini bo‘shatish uchun jismoniy ko‘chirish talab 
etilmagan. Kompensatsiyalar elektr uzatish havo tarmog‘ining eng so‘nggi tasdiqlangan loyiha 
yechimiga muvofiq, amalda yuzaga kelgan ta’sirlar asosida to‘liq to‘lab berilgan. Doimiy ta’sir 
elektr uzatish tayanchlari egallaydigan yer maydonlari bo‘yicha, vaqtinchalik ta’sir esa loyiha 
uchun belgilangan xavfsizlik koridori doirasida baholangan. 

Taqdim etilgan ma’lumotlarga asoslanib, Toshkent viloyatining Quyi Chirchiq tumanida 
KHRni amalga oshirish Jahon bankining ESS5 talablari to‘liq bajarilgan holda amalga 
oshirilganini hamda belgilangan kompensatsiya mablag‘lari to‘liq to‘lab berilganini qayd etish 
mumkin. 

O‘zMETning hududiy bo‘linmalari tomonidan jabrlangan shaxslar bilan muntazam 
ravishda maslahatlashuvlar o‘tkazilgan va ushbu jarayon davom ettirilmoqda. Hisobot davrida 
hech qanday shikoyat kelib tushmagan. Jabrlangan shaxslar to‘langan kompensatsiya 
miqdoridan qoniqish bildirganlar. 

1-ilova – Toshkent viloyati hokimining yer uchastkalarini ajratish 
to‘g‘risidagi qarorlari 

Loyihani amalga oshirish doirasida yer uchastkalarini ajratish bilan bog‘liq 

hokim qarorlari va tegishli hujjatlar loyiha amalga oshirilishining dastlabki 

bosqichida, 2021-yilda rasmiylashtirilgan. 

Quyi Chirchiq tumani bo‘yicha hujjatlar 

